
Umsögn um:

Frumvarp til laga um breytingu á lögum um landlækni og lýðheilsu, nr. 41/2007, 
með síðari breytingum (lýðheilsusjóður).

Þingskjal 543 -  397. mál

Undirrituð sitja í fagráði Embættis landlæknis um áfengis- og vímuvamir og hafa kynnt sér frumvarp 
til laga um breytingu á lögum um landlækni og lýðheilsu, nr. 41/2007 og gera eftirfarandi 
athugasemdir við frumvarpið.

Með fækkun í stjórn sjóðsins úr sjö í þrjá á kostnað fulltrúa úr fagráðum Embættis landlæknis teljum 
við að fórnað sé þeirri fjölbreyttu og þverfaglegu tengingu við sjóðinn sem er í núverandi 
fyrirkomulagi sem og tengingu við vinnu á vettvangi. Í fagráði um áfengis- og vímuvarnir eru til að 
mynda fulltrúar frá Háskóla Íslands, Háskólanum á Akureyri og Háskóla Reykjavíkur. Einnig er 
fulltrúi frá sveitafélagi og frá ríkisstofnun, svo og fulltrúi frá frjálsum félagasamtökum.

Í greinargerð með frumvarpinu er því haldið fram að þessi fækkun í stjórninni einfaldi og auki 
skilvirkni í meðferð og afgreiðslu umsókna sem berast sjóðnum. Þetta er ekki rökstutt enda teljum við 
að núverandi fyrirkomulag hafi ekki torveldað störf sjóðsstjórnar hvað þetta varðar.

Með því að ráðherra úthluti úr Lýðheilsusjóði í stað stjórnar sjóðsins, þótt frumvarpið geri ráð fyrir að 
hann geri það að fengnum tillögum stjórnarinnar, telja undirrituð það draga úr gegnsæi og faglegum 
vinnubrögðum.

